
Strabo’s Geography 9.3.6-7, on the Oracle of Apollo at Delphi: 
 
ἡ μὲν οὖν ἐπὶ τὸ πλεῖον τιμὴ τῷ ἱερῷ τούτῳ διὰ τὸ χρηστήριον συνέβη δόξαντι 

ἀψευδεστάτῳ τῶν πάντων ὑπάρξαι, προσέλαβε δέ τι καὶ ἡ θέσις τοῦ τόπου. τῆς 

γὰρ Ἑλλάδος ἐν μέσῳ πώς ἐστι τῆς συμπάσης, τῆς τε ἐντὸς Ἰσθμοῦ καὶ τῆς 

ἐκτός, ἐνομίσθη δὲ καὶ τῆς οἰκουμένης, καὶ ἐκάλεσαν τῆς γῆς ὀμφαλόν, 

προσπλάσαντες καὶ μῦθον ὅν φησι Πίνδαρος, ὅτι συμπέσοιεν ἐνταῦθα οἱ ἀετοὶ οἱ 

ἀφεθέντες ὑπὸ τοῦ Διός, ὁ μὲν ἀπὸ τῆς δύσεως ὁ δ᾽ ἀπὸ τῆς ἀνατολῆς: οἱ δὲ 

κόρακάς φασι. δείκνυται δὲ καὶ ὀμφαλός τις ἐν τῷ ναῷ τεταινιωμένος καὶ ἐπ᾽ 

αὐτῷ αἱ δύο εἰκόνες τοῦ μύθου. τοιαύτης δὲ τῆς εὐκαιρίας οὔσης τῆς περὶ τοὺς 

Δελφούς, συνῄεσάν τε ῥᾳδίως ἐκεῖσε, μάλιστα δ’ οἱ ἐγγύθεν, καὶ δὴ καὶ τὸ 

Ἀμφικτυονικὸν σύστημα ἐκ τούτων συνετάχθη περί τε τῶν κοινῶν 

βουλευσόμενον καὶ τοῦ ἱεροῦ τὴν ἐπιμέλειαν ἕξον κοινοτέραν, ἅτε καὶ χρημάτων 

ἀποκειμένων πολλῶν καὶ ἀναθημάτων φυλακῆς καὶ ἁγιστείας δεομένων μεγάλης. 

 
δόξαντι, from δοκέω, ‘seem’ 

 

ἐνομίσθη, from νομίζω, ‘consider’ 

  

προσπλάσαντες, from προσπλάσσω, ‘compose’ 

 

συμπέσοιεν, from συμπίπτω, ‘crash and fall together’ 

 

ἀφεθέντες, from ἀφίημι, ‘send out’ 

 

τεταινιωμένος, from ταινιόω, ‘bind with a tainia (ribbon)’  

 

ἐγγύθεν, ‘nearby’ 

 

ἀποκειμένων, from ἀποκείμαι, ‘to be stored’ 


